
Весна Целакоска-Јорданова
Скопје

ПАРКЕТИРАЊЕ СО ПЕТАГОЛНИЦИ

Ако една рамна површина може да се покрие користејќи само идентич-
ни копии на една иста рамнинска фигура, без да се остава простор измеѓу
и без да има преклопување, тогаш велиме дека таа фигура ја паркетира
рамнината. Општо познато е дека секој триаголник и секој четириаголник,
било да е конвексен или не, може да паркетира една рамнина.

Кој било триаголник Кој било четириаголник
паркетира рамнина паркетира рамнина

Во 1963 година покажано е дека има точно 3 типа конвексни неправил-
ни шестаголници со кои може да се паркетира рамнина. Тоа се:

Равенките што ги опишуваат овие три типа шестаголници, ако шест-
аголникот е зададен со елементи како на цртежот подолу одлево,  се:

360 ,A B C a d   

360 , ,A B D a d c e    

120 , , ,A C E a b c d e f     

Се разбира, паркетирањето со правилни шестаголници (како на цртежот
долу десно), е дегенериран случај од сите три паркетирања за

А B C D E F     и a b c d e f     .
Ниту еден конвексен седумаголник, осумаголник

или кој било друг n -аголник ( 7n  ) не паркетира
рамнина.

Работите стануваат поинтересни кога се работи за
петаголници. Правилен петаголник не може да пар-
кетира рамнина, но тоа може да се направи со помош на некои неправилни
конвексни петаголници. Потрагата и класифицирањето на неправилните
конвексни петаголници со кои може да се паркетира рамнина трае скоро
еден век. Овој интересен проблем, чија формулација може да ја разбере и
дете, има богата историја. Таа се врзува со осумнаесетиот од славните
Хилбертови 23 проблеми. Решавањето на проблемот започнува со
германскиот математичар Карл Рајнхард (Karl Reinhardt, 1895  1941) кој
во 1918 година открил 5 типа конвексни петаголници со кои може да се
паркетира рамнина. Да појасниме: тој не открил 5 петаголника, туку
открил 5 класи петаголници при што секоја од нив може да се опише со
равенки. На цртежите се дадени по еден претставник од секоја класа
петаголници на Рајнхард:

Тип 1 Тип 2 Тип 3 Тип 4 Тип 5

Нивните равенки се:

Тип 1: 180D E   ;

Тип 2: 180 ,C E a d   ;

Тип 3: 120 ,  ,A C D a b d c e      ;

Тип 4: 90 ,   ,A C a b c d    ,

Тип 5: 2 120 ,  ,C A a b c d    .
Во секоја од овие класи спаѓаат и разни специјални случаи, како на при-
мер, случаите кога две од станите на петаголникот се паралелни. Такви се,
на пример овие:

Специјален случај на Специјален случај на Специјален случај на
тип 1 тип 2 тип 4

Многумина сметале дека Рајнхардовата листа е комплетна, кога во 1968
година Р. Б. Кершнер (R. B. Kershner) открил уште три.

Тип 6 / Кершнер Тип 7 / Кершнер Тип 8 / Кершнер
Кершнеровите петаголници се зададени со равенките:

Тип 6: 180 ,  2 ,  ,C E A C a b e c d      ;

Тип 7: 2 360 ,  2 360 ,B C D A a b c d        ;

Тип 8: 2 360 ,  2 360 ,  .A B D C a b c d       

Во 1975 година, Ричард Џејмс (Richard James) открил уште еден тип
петаголни паркети чии равенки се

2     360,  2     360,E B D C a b c d       .

Тип 9 / Џејмс

Истата година, Марџори Рајс (Marjorie Rice) домаќинка од Сан Диего,
САД, ја прочитала статијата за Џејмсовото откритие во списанието
Scientific American. Како математичар аматер, во периодот од 1976 до 1977

година, успеала да открие уште четири типа петаголници што паркетираат
рамнина.

Тип 10 / Рајс                 Тип 11 / Рајс                   Тип 12 / Рајс              Тип 13 / Рајс

Тип 10: 90 , 180,2 180 ,2 360 ,E A D B D C D a e b d            ;

Тип 11: 90 ,  180 ,  2 360 ,  2A C E B C d e a c          ;

Тип 12: 90 ,  180 ,  2 360 ,  2A C E B C a c e d          ;

Тип 13: 90 ,  2 2 360 ,  ,  2A C B E D c d c e        .

Во 1985 година Ролф Стајн (Rolf Stein) го открил четиринаесеттиот тип
чии равенки се

90 ,  2  = 360 ,  180 ,  360 , 2 2D E A C A B D E e c a            .

Тип 14 / Стајн

Но, трагата остинала, сè до пред неколку месеци, кога тројца истражу-
вачи од универзитетот во Вашингтон, Кејси Ман, Џенифер Меклауд и Деј-
вид Вон Дероу (во оригинал: Casey Mann, Jennifer McLoud и David Von
Derau), го откриле петнаесеттиот тип користејќи компјутерско пребарува-

ње низ разни можности. Овој петаголник има агли 60 ,135 ,105   , 90 ,150  ,
а неговите страни ги задоволуваат равенствата ,  2 .a c e b a  

Сè уште не знаеме дали овие се сите петаголни конвексни паркети и
дали има уште што чекаат да бидат откриени.

Една рамнина може да се паркетира и со неконвексни петаголници.
Такво е, на пример, сфингиното паркетирање каде што се користи некон-
вексен петаголник формиран од шест рамнострани триаголници. Сфингата
може да ја паркетира рамнината периодично, местејќи две сфинги една до
друга за да формираат паралелограм (како на сликата долу десно). Потоа
рамнината се паркетира со транслација на овој паралелограм.

Испитувањето на петаголните паркети е интересно заради нивната по-
тенцијална примена. Многу структури во природата, од кристалите до ви-
русите, се изградени од блокови што се принудени геометриски да се по-
врзат во една целина која би изградила една нова структура. Примената е
неизбежна и во архитектурата, но и во фармацијата, зашто многу хемиски
соединенија се создаваат од хемиски градбени блокови.

